
శ్రీరంగమాహాత్మ్యము








లయవిభాతి. తొలుఁదొల్త నలుగెడల తొలుకరిమొగు ల్గములు

                  బలిసి యిల జీఁకటులు బలె బొదువు మేనన్

      గలుములమిఠారి చెలువనుక వరభూషణము

                  లులియ మణికుండలపు టలవుగన జక్కుల్

      జలజముఖసాధనము లలర గరముల్ దయను

                  చిలుకకును దామరలు చెలువులిడ హారం

      బులు వెలుఁగ వేనములు చిలువ పెనుగద్దియను

                  నలువకును మ్రోలఁ దగ నిలువ నతిభక్తిన్.

సీ. శరణ మొందెదనయ్య వరమృగేంద్రాసన దాసుఁడనయ్య పద్మానివాస

      సాష్టాంగమయ్య వేదాంతవేద్యపదాబ్జ యభయమీవయ్య పద్మాయతాక్ష

      కరుణింపుమయ్య భక్తజనైకమందార తక్కితినయ్య ప్రధానపురుష

      మనగంటినయ్య సమస్తలోకాధార, రక్షింపుమయ్య కారణశరీర

      తపము లీడేరెనయ్య సత్యస్వరూప, పావనుఁడ నయితినయ్య కృపావిశాల

      నన్ను మన్నింపుమయ్య యనాథనాథ, యరసి ననుఁ గావుమయ్య క్షీరాబ్ధిశయన.

క. అని నుతియించిన యేనా, వనజాసనుఁ జూచి యిత్తు వరమే మైనన్

      నను వేడుమనిన వేడెద, మనసున గలకోర్కె సర్వమయ పరమేశా.

క. ఏనిట్లు నిన్నుఁ దపమున, ధ్యానము జేసితిని తదవతారంబున నా

      చే నెపుడు పూజఁగొనుచు ర, మానాయక నిలువవలయు మద్గేహమునన్.

మ. అన నే గ్రక్కున శేషపీనమృదుశయ్యారీతిగా నుంచి యుం

      డినయట్లన్ బవళించి యుక్తమగుమాడ్కిన్ సత్యమోంకారమున్

      తనకున్ సజ్జగ జేసియిచ్చిన ప్రమోదంబంది యారంగమున్

      తన మస్తంబుల దాల్చి ధాత పరమోత్సాహంబు సంధిల్లఁగన్.

గీ. సత్యలోకంబు జేరి పూజాగృహమున, ననుఁ బ్రతిష్ఠించి నిత్యంబు నలినభవుఁడు

      సముచితారాధనోపచారములచేత, పంచరాత్రకసరణి పూజించు నంత.

క. ఇనసుతుఁడు మనువు ధాత్రికి, ననుఁదేనియ మించి యొక్క నాఁ డిక్ష్వాకున్

      దనయు నయోధ్యాపురిలో, నునిచి వనంబునకుఁ జనియె నొక్కఁడు ధృతితోన్.

ఉ. పోయి వనప్రదేశమున భోరున వానలు గ్రుమ్మరింపఁగాఁ

      గాయుచు ఘర్మకాలముల గాటపుయెండలు మించఁగా నన

      న్యాయము ముంచి యీదు తనుసంధులు దూర హుతాశనార్చు లే

      చాయలునిండ నన్నడుమ జల్పె తపంబు తదేకచిత్తుఁడై.

		 ఈ పేజీలో చివరి మార్పు 22 నవంబరు 2020న 08:07కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

